
ШУРА ПАРАХУТ

Атӑл тӑрӑх хӑпарать 
Шурӑ пӑрахут.
Ҫыран хӗрринче ларать  
Пирӗн пӗчӗк ҫурт.

Чӑххи-чӗппи айкаш ать 
Хӗвел питтинче. 
Ачи-пӑчи савӑнать 
Атӑл хӗрринче.

Ҫулҫӳревҫӗ сас парать — 
Ҫамрӑк капитан:
«Кам манпа пӗрле пырать — 
Ишӗ кӑмӑлтан!»

«Ӳссе ҫитӗпӗр часах!»— 
Терӗҫ ачасем.
«Ишсе кил ун чух татах!»— 
Илтӗнчӗҫ сассем.

Йыт ҫури вӗрет — куштан: 
«Каях! Кай кунтан!»
Сулчӗ ҫунатне автан:
«Сыв пул, капитан!»

Йытӑ ҫури хамлатать 
Алӑк умӗнче.
Cap автанӗ авӑтать 
Аслӑк ҫумӗнче.



Пукане чирлерӗ, 
Нимӗн те ҫимест.
Эп чӗнсен — чӗнмерӗ, 
Тек выляс килмест.

Эп ӑна чӗркерӗм 
Ашӑ кипкепе, 
Сӑпкара сиктертӗм 
Пит хӗрхеннипе.

Канӑҫа ҫухатрӑм 
Ӗнтӗ уншӑнах, 
Юрӑсем юрларӑм 
Ы вӑнмасӑрах:

«Тухтӑр эсӗ пулӑн 
Ҫитӗнсе ҫитсен, 
Аннӳне сыватӑн 
Чирлесе ӳксен».

ИНКЕК

Вӗҫсе килчӗ вӗлле хурчӗ, 
Х ӑвалать кӑна мана.
Пыл ҫиеттӗм те —

вӑл курчӗ, 
Лекрӗм ӗнтӗ капкӑна!
Эп унран тарса ҫӳрерӗм: 
Н ӑйлатать халь, хӑвалать. 
Вӑл калать пуль:

«Эп ӗҫлерӗм —
Эс ҫиетӗн ман пыла!»

УПА ҪУРИ

Хӑмӑр упа ҫурине 
Ҫывратасшӑн Урине.
Упа темшӗн куҫ хупмасть, 
Ҫывӑрмаш кӑн шутламасть.

— М анӑн пӗчӗк утаман, 
Ҫывӑр, пысӑккӑ пулан,— 
Й ӑпатасш ӑн пепкине 
Пирӗн пӗчӗк Урине.—

М анӑн кукӑль тумалла, 
Санӑн тӗлӗк курмалла. 
Сӑпка ҫакӑп ырантан,
Пыл ҫитерӗп вӑрансан.

КАЛЛЕХ ПАТА

— Аннӳ мӗскер пӗҫерет?— 
Ы йтать мучи Ваньӑран.
— Каллех пӑтӑ!— пёлтерет 
Ун мӑнукӗ самантран.
— П ӑтӑ тетне? Пит аван! 
Чӑмлас хуйхӑ ҫук паян,— 
Ват асатте хёпёртет, 
Чаш ӑк-тирӗк хатёрлет.

ПАХЧАРА

Улмуҫҫи эп лартрӑм  
Чӳрече умне,
Канӑҫа ҫухатрӑм 
Ашӑ ҫуркунне.

Куҫӑма хупатӑп: 
Ы рӑ туйӑмсем... 
Тӗлӗкре куратӑп 
Хӗрлӗ улмасем.

Ш ӑрӑх  чух сапатӑп 
Ун айне тӑр  шыв. 
Хуртсенчен сыхлатӑп, 
Т ӑрӑш атӑп  шав.

МЕЧӖК

Мечӗке тапа-тапа 
Ашкӑнаҫҫӗ пӳрт тавра.
Пӗри тапрӗ атӑпа,
Тепри ҫапрӗ чышкӑпа.

Куншӑн мечӗк кӳренмест, 
Вылямашкӑн ӳркенмест: 
Кускалать пӗр чарӑнми, 
Сиккелет пӗр парӑнми.

Тарса ӳкрӗ Тольӑран, 
Вӗҫернесшӗн Таньӑран.
Акӑ вӗҫрӗ чалт! кӑна,
Тапса сикрӗ маччана.

Чӑнкӑрр!— кантӑк арканать, 
Сенкер мечӗк ашкӑнать.
Ах, Там ара кулянать,
Оля йывӑррӑн сывлать...

«Аннене халь мӗн калас, 
Кантӑка епле лартас?
Вӑрҫас килет мечӗкех,
Сӑтӑр тӑвать вӗҫӗмех!»

Харсӑр мечӗк макӑрмасть, 
Пӗр куҫҫуль те кӑлармасть: 
«Тек ан чышӑр айӑкран!
М а ҫапатӑр пуҫӑмран?»

К'ёркунне те ҫывхарать, 
Тырпул пӳлмене каять. 
К ӑвак  чечек кулянать, 
Пӗчченех уйра ларать.

УТМАЛТУРАТ

Уй-хир тутлӑн тӗлӗрет, 
Ирпе ирех чӗрӗлет. 
К ӑвак  чечек вӑранать, 
Пучах ҫумне йӑпшӑнать.

Сарӑ ыраш анаслать, 
Ашӑ сӑмахне калать: 
«Утмӑлтурат чечекки, 
Аҫта пур-ши сан пекки? 
Эсӗ манпа юнашар, 
Ҫавӑнпа та кичем мар!»



ТУТЛА ЯШКА

Питӗ вӑрттӑн пӗлтерсе 
П ӑш ӑлтатрӑм  аттене: 
— Тутлӑ яш ка пӗҫерсе 
Ҫитерем-ха аннене.

Ятӑм сахӑрпа тӑвар, 
Сыпса пӑхрӑм пӗр ҫӑвар. 
— Яшка питех тутлӑ мар, 
Ах, аннем, мана каҫар.

— Пӗчӗк ывӑлӑм Ванюш, 
Куншӑнах пуҫна ан ус. 
М алаш не тӑвар  кӑна 
Эс ярсамччӗ яшкана.

Атте нимӗн те чӗнмест, 
Анне яшкана ҫимест, 
Пурпӗр мана ачашлать, 
Ашӑ сӑмахсем калать:

ЙӖРЕС КИЛЕТ

Пичче пек пулас тесе 
Ярса тытрӑм мӑлатук. 
Ш аплаттартӑм  пӳрнене, 
Йӗрес килет чӑтма ҫук.

Ш ӑллӑм пек пулас тесе 
Кӗрсе выртрӑм сӑпкана. 
Сикрӗм, сикрӗм шӑл йӗрсе, 
Персе антӑм шап! кӑна.

СИМӖС ҪЫРЛА

Пӗчӗк М акҫӑм пахчара 
Ҫӳрет ҫырла пуҫтарса, 
Пӗшкӗнмешкӗн ӳркенмест, 
Пӗр ҫырла та  ӳкермест.

Ыйтрӗ амӑш ӗ унран:
— Мӗншӗн халех пуҫтаран? 
Симӗс ҫырла тутлӑ мар, 
Пиҫсе ҫитме ирӗк пар!

— Эп шеллетӗп ҫырлине, 
Пач хӑвармӗҫ хӗрлине. 
Татрӑм сӑпса сӑхасран, 
Ш ӑна ҫисе ярасран.

ЧУЧЧУ

\ ч /

Чуччу кашти пуш-пушах,— 
Такам а кётет.
М аншӑн тунсӑхлать пулас: 
«Ярӑнма кил!»— тет.

Пукане йӗре-йӗре 
Тӑчӗ ир-ирех.
Кушакки манпа пёрле 
Утрё чиперех.

Хӑрамаҫҫӗ куҫӑмсем, 
Ярӑнар пёрле.
—Л ай ӑх  ларӑр, тусӑмсем!- 
Кӑш кӑртӑм пӗррех.

Кушак ҫури шикленет,
Мӑч хупать куҫне.
Пукане те тӗлӗнет,
Ялт ҫӗклет пуҫне.

Кушак тарчӗ ман ҫумран, 
Эх, хавш ак чӗре!
Пукане юлмасть унран, 
Ӳкрӗ ав ҫӗре.

Ыткӑнтӑм ҫӳлтен ҫӳле, 
Ҫӑлтӑрсем патне! 
Таврӑнтӑм ӳле-ӳле 
Кӑн-кӑвак питпе.



I

НАҪТУК

Пирӗн Наҫтук пит маттур. 
Ӗненмесен кил те кур: 
П ахчана ирех тухать, 
Чӑхсене хӑех пӑхать.

Чупа-чупа шыв йӑтать, 
Тирпейлет йӑрансене, 
Ю рла-юрла тӑрӑш ать: 
Ш ӑварать  хӑярсене.

Cap ҫӑмха пек чӗпписем 
Хӗпӗртеҫҫӗ вӑл тухсан, 
Хура куш ак ҫурисем 
Сӗт кӗтеҫҫӗ Наҫтукран.

Нӑрик-нӑрик «чух-чухне» 
А чаш ласа ӳстерет,
Амӑш килте ҫук чухне 
Ҫупа ҫӑкӑр  ҫитерет.

ТУЛЛИ ПУЧАХ

Пушӑ пучах мухтанать, 
Енчен енне сулланать:
—Эпӗ ҫӳллӗ те патвар,
Манра мёнпур пархатар!

Тулли пучах шӑп ларать, 
Пёрчисене пытарать:
— П ысӑкланӑр-ха малтан, 
Вара кайӑпӑр кунтан.

ШУРА КАМПА

Ватӑ тунката тавра 
Тапса’ тухнӑ шур кӑмпа. 
Шӗлепкисем ҫап-ҫавра, 
Йыхӑраҫҫӗ ҫумӑра:
«Хӗвел пӑхрӗ — ӳсрӗмӗр, 
Ш ӑрӑх пулчӗ — тӳсрӗмӗр. 
Аслатие чӗнер пуль? 
Ҫумӑр ҫуса ятӑр пуль?!» 
Ҫу-ха, ҫумӑр, хӑвӑртрах, 
Ш ӑпӑртат эсӗ вӑрах. 
Шурӑ кӑмпа — чун уҫҫи, 
Типсе ларсан мӗн усси?!

ТУЛАХ УЛМУҪҪИ

Пирӗн пахчара ӳсет 
Хӗрлӗ панулми.
Йывӑҫӗ аран тӳсет: 
Ҫимӗҫ тӑп-тулли!

Ҫакӑ ватӑ улмуҫҫи 
Авӑнать хуллен.
Аран тӳсет хулпуҫҫи, 
Й ы хӑрать куллен:

«Килӗр, татӑр  хӑвӑртрах 
Тутлӑ улмана.
В ара пулӗ ҫӑмӑлрах 
М алаш не мана».

Ч\

ПУШМАК

Й ӑлтӑркка тӳмеллине, 
Шӗвӗркке кӗлеллине. 
Ҫӳллӗ хӗрупраҫ пулам, 
Санпа тан утса пырам!»

Амӑш ҫӗн пушмак парать, 
Уҫӑлмашкӑн кӑларать. 
Шӗвӗр пуҫлӑ пушмакпа 
Хӗрӗ утрӗ урампа.

Анчах часах ывӑнчӗ, 
П уш мак лӑкӑш  хывӑнчӗ, 
Натюш кайрӗ сулӑнса, 
Кӗптӗрт ӳкрӗ такӑнса.

«Ку пушмак анне валли,— 
Ассӑн сывлать Н атали ,— 
М ан валли вӑл — сантали, 
Шӗвӗр мар-ҫке ун кӗли».

Ултӑ ҫулхи Натали 
Тӑхӑнмарӗ сантали:
«Эпӗ текех пӗчӗк мар, 
Анне, пушмак илсе пар —

ЙЫТА ҪУРИ

Тӗттӗм, ӑшӑ витере 
Йытӑ ҫури пурӑнать.
Вӑл ӳсет-ха чиперех, 
Анчах инкек тупӑнать.

Ашӑ сӗтлӗ ӗмкӗчпех, 
Карҫинккийӗ-мӗнӗпех 
Таҫта ҫӗтнӗ ҫӑмламас, 
Тупӑнмасть те тупӑнмасть.

Уринен ҫуралнӑ кун. 
Куҫӗсем хурланчӑк ун. 
Илӗртмеҫҫӗ теттесем, 
Тӗрлӗ-тӗрлӗ тӗслисем.

Акӑ тухать ҫенӗкрен.
Чӗри темӗн сиснӗрен 
Уҫать хапха алӑкне, 
Ҫухатмасӑр шанӑҫне.

Пӗчӗк йытӑ ҫурине 
Тупса килчӗ Урине, 
Хучӗ.те карҫинккана 
Кӑтартмарӗ никама.

Ача ӑна ачаш лать, 
Утӑ ҫине вырттарать, 
Сӗт ӗҫтерет кунсерен, 
Пырса пӑхать ирсерен

Урине сӑмах чӗнмест,
Хӑй куҫне хӑй ӗненмест: 
Кӳршӗ йытти саламлать, 
Хӳри пӑлтӑр ҫаврӑнать.

Вӑл ҫӗкленӗ карҫинкка,
Унта пӗчӗк чӑмӑркка, 
Хӑйшӗн ҫуннине туймасть, 
Паппа т ӑ в а т ь — кулянмасть.

УИАХ ҪИНЧИ ХӖР

Хӑш вӑхӑтра канать-ши 
Уйӑх ҫинчи ҫамрӑк хӗр?
Эп ҫывӑрсан канать-ш и?— 
Тӗлӗнетӗп кашни ир.

Уйӑх ҫине караппа 
Кӗҫӗрех вӗҫес килет.
Ун илемне куҫӑмпа 
Ҫывӑхран курас килет.

Тӑлӑх хӗре шеллесе 
Ыйхӑ килми пулчӗ-ҫке. 
Йывӑр ҫӗклемне илсе 
Пӗрле анас килет-ҫке.

